
A Revolución Americana (1775-
1783) foi un proceso de ruptura 
co Antigo Réxime e levou á 
creación dun Estado baseado no 
liberalismo político. 

Desenvolveuse nas Trece 
Colonias, deu lugar aos Estados 
Unidos, e serviu de referencia 
para revolucións posteriores en 
Europa e América.

As Trece Colonias eran uns 
territorios da costa atlántica de 
Norteamérica fundados polos 
británicos entre os séculos XVII e 
XVIII. 

Gozaban dun notable grao de 
autogoberno, con asembleas 
coloniais, e dun considerable 
dinamismo económico.

Estaban sometidas ao control 
mercantilista británico, que 
limitaba o seu comercio e as facía 
depender da metrópole.

Co paso do tempo, as colonias 
foron forxando unha identidade 
propia, influída polo espírito 
ilustrado e o protestantismo.

O sistema mercantilista británico 
impedía o libre comercio das 
colonias; a política económica 
estaba controlada por Londres.

Aínda que os británicos venceron 
a Francia na Guerra dos Sete 
Anos (1756-1763), as débedas 
xeradas polo conflito levaron á 
imposición de novos impostos.

Os colonos foron especialmente 
perxudicados por medidas como 
a Stamp Act de 1765 ou as taxas 
impostas sobre o té, o azucre...

Esto xerou un profundo 
malestar nas colonias, reflexado 
nas ideas do lema “No taxation 
without representation”.

As Trece Colonias carecían de 
representación no Parlamento 
de Londres, aínda que este 
tomaba decisións que lles 
afectaban directamente.

O control real sobre as 
institucións locais era 
considerado unha ameaza ás 
liberdades das colonias.

As ideas da Ilustración 
influenciaron cada vez máis aos 
colonos, que aspiraban a ter un 
sistema político baseado nelas. 

Destacan conceptos como o 
contrato social e a soberanía 
popular de John Locke, a 
separación de poderes de 
Montesquieu ou a soberanía 
nacional de Rousseau.

Existía un forte sentimento 
comunitario entre os colonos. 

Este sentiménto reforzábase polo 
incipiente mestizaxe cultural (de 
orixes sempre europeas) e 
relixioso (de distintas vertentes do 
cristianismo protestante, que era 
a relixión hexemónica).

A sociedade colonial era máis 
aberta e móbil que a europea, e 
aínda que había diferenzas 
sociais, non existía unha 
aristocracia feudal forte.

As experiencias de autogoberno 
local e asembleario reforzaron a 
idea de que podían gobernarse 
a si mesmos. 

O rexeitamento aos impostos 
británicos ía en aumento, e o 
símbolo máis visible deste conflito 
emerxente foi o Motín do Té de 
Boston (1773).

Nesta protesta, un grupo de 
colonos disfrazado de indios 
arroxou ao mar cargamentos de 
te transportados polos británicos.

En resposta ás protestas, 
Inglaterra impuxo as coñecidas 
como “Leis Intolerables”, que 
limitaron a autonomía da colonia 
de Massachusetts.

En 1774 reuniuse o Primeiro 
Congreso Continental en 
Filadelfia, onde representantes 
das colonias reclamaron máis 
dereitos fronte á metrópole.

Os enfrontamentos que iniciaron 
a Guerra de Independencia 
tiveron lugar en 1775, facendo 
inevitable a ruptura dos colonos e 
o Imperio británico. 

Un paso decisivo tivo lugar no 
Segundo Congreso 
Continental, celebrado en 
Filadelfia no ano 1776.

O día 4 de xullo de 1776, tivo 
lugar a proclamación da 
Declaración de Independencia.

Redactada principalmente por 
Thomas Jefferson, neste 
documento afirmábanse os 
dereitos naturais dos individuos e 
a soberanía do pobo fronte á 
autoridade da coroa británica.

“Consideramos evidentes por si mesmas as seguintes verdades: 
todos os homes foron creados iguais; os creador concedeulles 
certos dereitos inalianables; entre estes dereitos cóntanse: a 
vida, a liberdade e a busca da felicidade.Os gobernos son 
establecidos entre os homes para garantir eses dereitos e o seu 
xusto poder emana do consentimento dos gobernados. Cada vez 
que unha forma de goberno convírtese en destrutora dese fin, o 
pobo ten dereito a cambiala ou suprimila […].

Nós, os representantes dos Estados Unidos de América, reunidos 
en Congreso xeral […] no nome e pola autoridade do pobo, 
solemnemente publicamos e declaramos que estas colonias son 
e de dereito deben ser Estados Libres e Independentes [...]”.

Declaración de Independencia dos Estados Unidos. 4 de xullo de 1776

A guerra enfrontou aos colonos, 
organizados baixo a dirección de 
George Washington, contra o 
exército británico, moi superior. 

Os colonos recibiron o apoio de 
Francia, España e os Países 
Baixos, que esperaban así 
debilitar a Inglaterra.



  

A Guerra de IndependenciaA Guerra de Independencia



  

A Guerra de IndependenciaA Guerra de Independencia



  

A Guerra de IndependenciaA Guerra de Independencia



  

A Guerra de IndependenciaA Guerra de Independencia

O conflito rematou coa Paz de 
París en 1783, na que Gran 
Bretaña recoñecía oficialmente a 
independencia dos Estados 
Unidos de América. 

O novo país convertíase na 
primeira gran colonia en romper 
os vínculos coa súa metrópole 
converténdose nun modelo para 
outras revolucións posteriores.

Estados UnidosEstados Unidos

Nun primeiro momento, as 
colonias organizáronse como 
unha confederación feble, con 
gran autonomía de cada un dos 
Estados membro e un goberno 
central limitado e pouco eficaz. 

Ante a necesidade de fortalecer o 
país, aprobouse en Filadelfia a 
Constitución de 1787.

A Constitución estadounidense de 
1787 establecía unha federación 
de Estados con soberanía 
nacional e numerosos dereitos 
fundamentais. 

Estes dereitos serían 
complementados en 1791 coa 
Bill of Rights ou Declaración de 
Dereitos.

Tamén se establecía unha 
división de poderes: 

O lexislativo estaría en mans 
dun Congreso bicameral, o 
executivo correspondería a un 
Presidente con amplas 
competencias, e o xudicial 
exerceríano tribunais 
independentes, cun Tribunal 
Supremo a nivel federal.

A Revolución Americana 
significou a primeira aplicación a 
gran escala dos ideais ilustrados 
e do liberalismo político.

Nos Estados Unidos supuxo o 
nacemento dunha nova nación, 
consolidándose unha república 
federal que se expandirá cara ao 
oeste e que acabará sendo a 
maior potencia do mundo.

Fóra do país, inspirou aos 
movementos liberais e 
revolucionarios europeos 
(Francia, España...) e serviu de 
exemplo para os procesos de 
independencia doutras rexións 
do continente americano.

A Revolución tamén confirmou 
que os principios ilustrados 
polían aplicarse na práctica.

